
TA’LIMDA AUDIOVIZUAL TEXNOLOGIYALARDAN FOYDALANISH
SAMARADORLIGI
Kuldasheva Sanobar Xayotovna,
Alisher Navoiy nomidagi Toshkent davlat o‘zbek tili va adabiyoti universiteti

Annotatsiya: mazkur maqolada ilm-fan taraqqiyoti tufayli ta’limda audiovizual
texnologiyalarining kirib kelishi, ularning mazmuni hamda ahamiyatli tomonlari haqida
fikr yuritiladi.

Kalit so‘zlar: multimedia, metodika, lingvodidaktika, audiovizual texnologiya,
integratsiya, kreativ fikrlash

Keyingi davrlarda axborot-kommunikatsiya texnologiyalarining  izchil
sur’atlarda rivojlanib borishi axborot hajmining keskin oshishiga olib keldi. Axborot
oqimi tezligining oshishi esa axborot resurslariga bo‘lgan ehtiyojni orttirmogda. Bunday
holatlarda turli ko‘rinishdagi va hajmdagi diskret-uzluksiz axborot resurslarini
tizimlashtirish, saqlash, uzatish, qabul qilish, ishlov berish, tagdim etish oson va qulay
murojaat interfeysini yaratish orqali foydalanuvchiga tushunarli, ishonchli, to‘liq, anglash
va o‘zlashtirish uchun qulay holda axborot taqdim etish muhim ahamiyat kasb etadi.

Axborot asrida tug‘ilib, kommunikatsiya vositalari orqali dunyoni taniyotgan
avlod qarshisida, endilikda axborot texnologiyalari hamda internet tarmoqlari
imkoniyatlaridan keng foydalana oladigan, muntazam ravishda o°‘z ustida ishlab
boradigan va shu bilan birga o‘z o‘quvchisida media madaniyatni shakllantira oladigan
pedagog turishi talab etiladi.

Multimedia jadal rivojlanayotgan zamonaviy axborot texnologiyasidir. Bu
texnologiya o‘tgan asrdayoq ta’lim tizimiga ham kirib keldi va ta’limda bir qator didaktik
imkoniyatlari bilan birga o‘quv jarayoni samaradorligini oshirishda muhim omil
hisoblanishi tan olindi. O‘quv jarayonida tatbiq etilgan axborot-kommunikatsiya
texnologiyalari nafagat ushbu sohadagi bilim va ko‘nikmalarning shakllanishiga, balki
o‘quvchi dunyogarashining kengayishiga, shaxsiy fazilatlarining takomillashuviga ta’sir
ko‘rsatadi, bilim olish jarayonining o‘ziga nisbatan qiziqishini oshirishga, o‘rganishni
rivojlantirishga xizmat qiladi. Ko‘plab olimlarning fikriga ko‘ra, AKT o‘quvchilarning
jjodiy tafakkuri rivojlanishiga ham jiddiy ta’sir ko‘rsatadi.

O‘n yil oldingi ta’lim bilan bugungi ta’lim tubdan farq qiladi. Ilgari mavzuviy
plakatlar va kartotekalardan iborat “zamonaviy” ko‘rgazmali qurollardan foydalanar
edik. Uzundan-uzoq ma’ruzalar-u, grammatik qoidalarni so‘zma-so‘z yodlatish darsning
mazmunini tashkil etardi. Buning natijasida bolalarimizning bilim olishga bo‘lgan
ishtiyoqini susaytirdik, qiziqishini so‘ndirdik, mantiqiy fikrlash doirasini cheklab
qo‘ydik.

Texnologiya ilgarilab ketdi, endi axborot asrida yashayotgan bolalarni
“plakatlar-u kartochka”lar bilan dars mashg‘ulotiga qiziqtira olmaymiz. Bugungi kunda
dars jarayonlarining qizigarli va natijali bo‘lishi, bolaning e’tiborini jalb etish uchun
audiovizual texnologiyalardan foydalanish samarali.

Yangi bilim berish audiovizual texnologiyalar orqali ganday amalga oshiriladi?

Audiovizual texnologiyalar axborot texnologiyasining texnologik jarayoni bo‘lib
quyidagicha amalga oshiriladi: ma’lum bir turdagi axborotlar jamlanadi, qayta ishlanadi,
ya’ni guruhlanadi, turlarga ajratiladi, agregatlashtiriladi va hisoblanadi; tayyor axborot
mahsuloti olinadi va iste’molchi (o‘quvchi)larga uzatiladi. Audiovizual texnologiyalar
axborot texnologiyalari fanining bir shaxobchasi bo‘lib uning tez rivojlanayotgan
sohasiga kiradi. Audio, grafika, animatsiya, musiqa, video va turli xil usullarning
kombinatsiyasidan dars mashg‘ulotlarida unumli va o‘rinli foydalanib darsning mazmuni
va shaklini ta’minlash o‘quvchilarning 1jodiy qobiliyatlarini rivojlantirishda yangi
imkoniyatlar eshigini ochadi: ma’lumotlardan tezkor foydalanish, audio va vizual
materiallarni birlashtirib anglash, ko‘rib idrok qilish mustaqil, ongli ravishda xulosa
chiqarishni osonlashtiradi. O‘qituvchi, olim va dasturchining integrativ yondashuvi yangi
ta’lim muhitini yaratadi va sifatning oshishida muhim ahamiyat kasb etadi.

Zamonaviy o‘quv jarayonida audiovizual texnologiyalar nima beradi?

Audiovizual texnologiyalar shaklidagi o‘quv materiallarining taqdimoti o‘qish
vaqtini qisqartiradi. Yangi innovatsion axborot muhitida o‘quvchilar o‘quv jarayonida
faol gqatnashadilar, mustaqil fikrlashni o‘rganadilar, o‘z nuqtayi nazarlarini ilgari
suradilar, real vaziyatlarni tahlil qiladilar. Fikrlashning quyi bosqichlari (o‘qing,
tushunganizni gapirib bering, ko‘chirib oling kabi)dan fikrlashning yuqori bosqichlari
(analiz, sintez qilish, kreativ fikrlash)ga chiqish audiovizual texnologiyalar orqali
qulayroq amalga oshiriladi.

Ta’limning va dars mashg‘ulotining har ganday bosqichida audiovizual
texnologiya imkoniyatlaridan foydalanish tavsiya etiladi. Uning darsning barcha
bosqichlarida qo‘llana olish imkoniyati esa bu texnologiyaning deyarli universalligini
ko‘rsatadi.

Ana shu universallik o‘qituvchi uchun ham, o‘quvchi uchun ham qo‘shimcha
qulayliklarni keltirib chiqaradi. Endilikda ushbu texnologiyalarning ko‘plab fanlardagi
asosiy shakllardan biriga aylanib borishidagi asosiy sabablardan biridir. Unda tavsiya
etilayotgan manba va materiallarning rang-barangligini kop jihatdan ko‘rish va kuzatish
mumkin bo‘ladi. Oddiy matn yonidagi ovozli, tasvirli, animatsiyali materiallarning
namoyon bo‘lishi mashg‘ulot mazmunini boyitibgina qolmay ularning o‘quvchi
tomonidan o°‘zlashtirishini osonlashtiradi. Buning ustiga, qo‘shimcha bir qator
imkoniyatlar bu shaklga imtiyoz ham beradi. Audioni takror va takror eshita olish,
videoni qayta ko‘rish, ta’kidlanishi lozim bo‘lgan o‘rinlarni maxsus belgilay olish, ularga
animatsiya elementlarini ko ‘plab kiritishning mumkinligi va boshqalar shu siraga kiradi.

Ko‘rish, eshitish, bajarib ko‘rishning parallel holda bir vaqtning o‘zida amalga
oshirish esa o‘quvchilarning muhokama qilishi, xulosa chiqarishi uchun kuchli ijobiy
ta’sir ko‘rsata oladigan omilga aylanadi. Mana shu jarayonlarning nisbatan qisqa vaqt
oralig‘ida bajarish esa o‘quvchining ijodiy fikrlashi, mushohadasi, eng muhimi, natijani
ko‘z oldida yuzaga kelishi asosida o‘ziga bo‘lgan ishonchning kuchayishiga olib keladi.

Albatta, ta’lim-tarbiya jarayonida qo‘llanadigan har bir shakl, vosita, metod va
usullarning qo‘llanish xususiyatlari mavjud. Aynigsa, pedagogik me’yor va mezonlarga
rioya etish bu yerda ham o‘z kuchini to‘la saglab qoladi. Bu siraga audiovizual
texnologiyalardan darsning gaysi qismida, qancha miqdor va muddatda foydalanish ham

oldindan puxta rejalashtirilishi joiz bo‘ladi. Ularga rioya etmaslik o‘quvchida zerikish,
tushunmay qolish, paydo bo‘lgan savollarni esidan chiqarib qo‘yish holatlariga olib
kelishi mumkin. O°‘qituvchi video qo‘yilgan dars jarayonida boshga narsaga
chalg‘imasligi, o‘quvchi bilan bab-baravar unda ishtirok etishi lozim, aks holda
o‘quvchida norozilik kayfiyati paydo bo‘ladi.

Masalan, ona tili darslarining mustahkamlash bosqichida adabiyot fanidan
o‘tilayotgan asarlar asosida ishlangan videolardan foydalanish yoki ijodkorning o‘zi
tomonidan ijro etilgan she’rlar (nutq parchalari) asosidagi audio, videolarni topib (mashq
va topshiriglarni uyg‘unlashtirgan holda) foydalanish magsadga muvofiq. Bunda,
birinchidan, fanlararo integratsiya vujudga keladi, ikkinchidan, o‘quvchi qo‘shimcha
ma’lumot oladi, uchinchidan, o°zi tahlil qilib xulosa chiqaradi, jarayon ko‘z oldida sodir
bo‘ladi. Mashq va topshiriglarning shartiga mos (yosh va dunyoqarashini inobatga olgan
holda) ishlangan animatsiyalar o‘quvchida qiziqgish uyg‘otishi, tabiiy. Shu qiziqish uyga
topshirigni bajarish hamda keyingi dars mashg‘ulotiga puxta tayyorgarlik ko‘rishga
undaydi. Audiovizual texnologiyalar asosida tashkil etilgan darslarning ustuvor magsadi
o‘quv jarayonida zamonaviy axborotga boy muhitda o‘quvchilarning samarali mustaqil
jjodiy faoliyat qobiliyatlarini rivojlantirishdir. Shuni inobatga olgan holda, multimedia
dasturini ishlab chiqishda o‘qituvchi nafagat mavzudagi o‘quv vazifalarini, balki
magsadlari (o‘quv, tarbiyaviy, rivojlanish)ni ham belgilab oladi, qo‘shimcha ravishda
axborot madaniyati tarkibiy qismlari (kerakli ma’lumotlarni tanlash qobiliyatini
rivojlantirish, axborotni texnik qayta ishlashning yangi usullari bilan tanishish, axborotni
kompyuterda gayta ishlash bo‘yicha amaliy ko‘nikmalarni shakllantirish va h.k. )ni ham
qamrab oladi.

Odamzod axborotni ko‘z va quloq orqgali gabul qiladi. O‘quvchiga beriladigan
ma’lumotning oddiy matn asosida taqdim etilishi bilan video (ovozli tasvir va
animatsiya) orqali ko‘z oldida namoyon bo‘lishining farqi bor, albatta. Audio va video
orqali beriladigan bilim “xotirada uzoq vaqt saglash imkoniyati”[1:43]ni beradi, chunki u
“ko‘z xotirasi” hamda “quloq xotirasi” orqali qabul qilinadi, qolaversa, jarayon ko‘z
oldida paydo bo‘ladi, bevosita uning ishtirokchisiga aylanadi, natijaning guvohi bo‘ladi.
Shuning uchun ham audiovizual texnologiyalar, shubhasiz, dars mashg‘ulotlarining
samaradorligini oshiradi.

Foydalanilgan adabiyotlar ro‘yxati:
1. bermaroBa H. Makrabrava TabiuMm Myaccacaiapuja MyJIbTUMEIUa TEXHOJIOTHACHIAH
(dholimanaHUITHUHT UIMUAKH-MeTo MUK acocnapu. ducc. [Ten.d.n. — Kapmm. 2012. — 1516.
2. KunnaeBa A. MonenupoBaHue JUHTBONPO(ECCHOHATHFHOTO MYyJIbTUMEINA Kypca IS
JUCTAHIIMOHHOTO  OOy4YeHMs]  WHOCTPAHHBIX  a0uTypueHToB-(puionoros.  Jlucc.
Jlokr.nex.Hayk. — Mocksa, 2016.
3. MopeBa H.A. Texnosoruu mnpodecCUOHATBHOTO OO0pa3oBaHus. 3-€ HW3JAaHue. —
Mocksa, “Akanemus’’, 2008. — C.432.
4. CyponoB b. DnekTpoH TabauM MyXUTHa aXO00POT KOMMYHUKAIIHS TEXHOJIOTHSIIapU
(haHWHU YKUTUIIHUHT METOJIUK TAbMUHOTHHU TakoMuJuiamTupuil. Jucc. PhD. —
Tomxkent, 2019. — 150 6.

